




Pemakluman 

Kepengerusian ASEAN-Malaysia 2025: Jabatan Perangkaan Malaysia (DOSM) akan 
mempengerusikan Jawatankuasa Sistem Statistik Komuniti ASEAN Ke-15 (ACSS15) yang bertujuan 
untuk memperkukuh kerjasama statistik ke arah pembangunan serantau yang mampan. 
 
Malaysia buat julung kalinya telah menduduki tangga pertama (1) di peringkat global dalam laporan 
dwi-tahunan Open Data Inventory (ODIN) 2024/25 yang dikeluarkan oleh Open Data Watch (ODW), 
mengatasi 198 negara lain. Pencapaian ini merupakan lonjakan ketara daripada kedudukan ke-67 
dalam penilaian ODIN 2022/23. 
 
Kerajaan Malaysia telah mengisytiharkan 20 Oktober sebagai Hari Statistik Negara (MyStats Day), 
dengan tema 'Statistik Nadi Kehidupanô. Sementara itu, Hari Statistik Dunia Keempat akan disambut 
pada 20 Oktober 2025 dengan tema 'Driving Change with Quality Statistics and Data for Everyoneô. 
 
OpenDOSM NextGen adalah medium yang menyediakan katalog data dan visualisasi bagi 
memudahkan pengguna menganalisis pelbagai data dan boleh diakses melalui portal 
https://open.dosm.gov.my. 

 
Announcement 

ASEAN-Malaysia 2025 Chairmanship: The Department of Statistics Malaysia (DOSM) will chair the 
15
th
 ASEAN Community Statistical System Committee (ACSS15) which aims to strengthen the 

statistical cooperation towards sustainable regional development. 
 
Malaysia, for the first time, ranked as number one (1) globally in the biennial Open Data Inventory 
(ODIN) 2024/25 report released by Open Data Watch (ODW), surpassing 198 other countries. This 
achievement marks a significant leap from its 67

th
 position in the ODIN 2022/23 assessment. 

 
The Government of Malaysia has declared October 20

th
 as National Statistics Day (MyStats Day), with 

the theme 'Statistics is the Essence of Life.' Meanwhile, the Fourth World Statistics Day will be 
celebrated on 20

th
 October 2025, with the theme óDriving Change with Quality Statistics and Data for 

Everyoneô. 
 
OpenDOSM NextGen is a medium that provides data catalogue and visualisations to facilitate users' 
analysis and can be accessed through https://open.dosm.gov.my. 

Penerbitan mengenai Indikator Keterjaminan Makanan Malaysia 2025 ini menumpukan pada 

pengumpulan indikator keterjaminan makanan merangkumi empat dimensi iaitu Ketersediaan, 

Kebolehcapaian, Penggunaan dan Kestabilan. Laporan awalan ini memaparkan indikator 

keterjaminan makanan berdasarkan ketersediaan data di Jabatan Perangkaan Malaysia dan di pelbagai 

Kementerian, Jabatan serta Agensi lain.  

 
Keterjaminan makanan adalah isu penting yang perlu diberi perhatian kerana ia mempengaruhi 

kehidupan manusia di seluruh dunia. Malaysia, sebagai negara yang sedang pesat membangun turut 

menghadapi cabaran dalam memastikan ketersediaan makanan yang mencukupi untuk penduduknya. 

Food and Agriculture Organization (FAO) mendefinisikan keterjaminan makanan sebagai ñKeterjaminan 

makanan wujud apabila semua penduduk pada bila-bila masa mempunyai akses secara fizikal, sosial 

dan ekonomi untuk memperoleh makanan yang mencukupi, selamat dan berkhasiat yang  memenuhi 

keperluan diet dan pilihan makanan bagi membolehkan mereka menjalani suatu kehidupan yang aktif 

dan sihat." (Sidang Kemuncak Makanan Sedunia, 1996-disemak semula 2001). 

 
Kerajaan Malaysia, melalui Kementerian Pertanian dan Keterjaminan Makanan telah menggubal pelan 

Tindakan Dasar Sekuriti Makanan 2021-2025 untuk mengukuhkan keterjaminan makanan negara 

dengan menangani isu-isu dan cabaran sepanjang rantaian bekalan makanan dari ladang hingga ke sisa 

makanan. Sebagai pusat statistik negara, Jabatan Perangkaan Malaysia telah diberikan tanggungjawab 

untuk menyelaras pembangunan dan pemantauan indikator keterjaminan makanan Malaysia. 

Pembangunan indikator keterjaminan makanan ini adalah penting dalam menilai dan memantau 

kedudukan pertanian negara terutamanya dalam memastikan bekalan makanan yang mencukupi di 

Malaysia. 

 

Bahagian pertama penerbitan ini memaparkan statistik utama keterjaminan makanan manakala sorotan 

utama bagi senario keterjaminan makanan dipaparkan di bahagian kedua. Bahagian ketiga memuatkan 

sorotan kisah kejayaan pengusaha pertanian dan bahagian seterusnya mengandungi penilaian 

ketersediaan indikator keterjaminan makanan dan jadual siri masa statistik bagi indikator keterjaminan 

makanan. Sementara itu, bahagian terakhir mengandungi nota teknikal yang menerangkan konsep dan 

definisi bagi memudahkan pengguna memahami statistik yang diterbitkan. 

 

Jabatan Perangkaan Malaysia mengucapkan terima kasih dan penghargaan atas kerjasama semua 

pihak yang terlibat dalam penyediaan penerbitan ini. Sebarang maklum balas dan cadangan untuk 

memperbaiki penerbitan ini pada masa hadapan amat dihargai. 

 

 

DATOô SRI DR. MOHD UZIR MAHIDIN 

Ketua Perangkawan Malaysia 

Mei 2025 

RINGKASAN EKSEKUTIF 

 

Laporan Awalan Indikator Keterjaminan Makanan Malaysia 2025 memberikan tinjauan awalan tentang 

tahap keterjaminan makanan negara berdasarkan statistik berkaitan yang meliputi empat dimensi iaitu 

ketersediaan, kebolehcapaian, penggunaan dan kestabilan. Laporan ini bertujuan menilai perkembangan 

semasa serta mengenal pasti faktor yang mempengaruhi keterjaminan makanan Malaysia di samping  

menyediakan rujukan berasaskan bukti bagi pemantauan dan perancangannya dalam jangka masa  

panjang.  

 

Sebagai langkah strategik Kerajaan dalam menangani isu keterjaminan makanan, Mesyuarat Jemaah 

Menteri pada 29 April 2020 telah meluluskan penubuhan Jawatankuasa Kabinet Mengenai Dasar Sekuriti 

Makanan Negara yang dipengerusi oleh YAB Perdana Menteri dan Jawatankuasa Eksekutif Sekuriti  

Makanan Negara yang dipengerusi oleh YAB Timbalan Perdana Menteri. Jawatankuasa ini antaranya 

bertanggungjawab menetapkan hala tuju keterjaminan makanan negara, mengenal pasti isu dan cabaran 

berkaitan keterjaminan makanan negara. Selain itu, Jawatankuasa ini juga berperanan untuk merangka 

dasar, strategi dan pelan tindakan Kerajaan untuk mengatasi isu keterjaminan makanan negara.  

Jawatankuasa Kluster Mengenai Dasar Sekuriti Makanan telah dibentuk merentasi kementerian dan 

agensi. Kluster-kluster berkenaan adalah Kluster Ketersediaan; Kluster Kebolehcapaian; Kluster  

Keselamatan Makanan dan Pemakanan; Kuster Kestabilan; Kemampanan serta Kluster Komunikasi 

Strategik dan Kluster Indikator Keterjaminan Makanan. 

 

Jabatan Perangkaan Malaysia (DOSM) telah dipertanggungjawab untuk mengetuai Kluster Indikator  

Keterjaminan Makanan yang terlibat dalam membangunkan indikator dan indeks keterjaminan makanan 

di Malaysia. Kluster ini ditubuhkan bertujuan untuk memastikan data yang dikumpulkan adalah mengikut 

keperluan dan kepentingan negara dalam memastikan pengukuran keterjaminan makanan berada pada 

landasan yang sewajarnya. Kluster ini bertanggungjawab merancang strategi bagi pembangunan dan 

pemantauan indikator dan Indeks Keterjaminan Makanan Malaysia. 

 

Melalui gabungan pelbagai siri data merentas rantaian makanan, indikator yang disusun adalah  

berdasarkan sumber statistik terkini yang diterbitkan oleh DOSM serta pelbagai agensi berkaitan. Kluster 

ini telah mengenal pasti dan mencadangkan sebanyak 112 Indikator yang merangkumi 35 indikator  

dimensi ketersediaan, 28 indikator dimensi kebolehcapaian, 22 indikator dimensi penggunaan dan  

27 indikator dimensi kestabilan. 

 

Laporan Awalan Indikator Keterjaminan Makanan Malaysia 2025 mengandungi 46 indikator awalan yang 

merangkumi lapan indikator dimensi ketersediaan, 15 indikator dimensi kebolehcapaian, 13 indikator  

dimensi penggunaan dan 10 indikator dimensi kestabilan dan turut memaparkan Jadual Indikator bagi 

tempoh 2018 hingga 2023. Walaupun terdapat perbezaan dari segi tempoh masa dan kekerapan bagi  

sesetengah indikator, namun indikator yang disediakan turut dirujuk sebagai tanda aras dalam penilaian 

semasa keterjaminan makanan. Penambahbaikan dan penelitian indikator yang telah dikenal pasti akan 

dilaksanakan secara berterusan bagi meningkatkan bilangan indikator serta ketepatan dan kualiti  

indikator yang akan menjadi input penyediaan Indeks Keterjaminan Makanan Malaysia. 

Selain statistik, laporan ini turut mengandungi penulisan naratif yang merangkumi trend indikator, faktor 

pemangkin dan implikasi terhadap sektor berkaitan. Statistik dan analisis yang dimuatkan ini 

membolehkan pihak berkepentingan membuat penilaian berdasarkan situasi keterjaminan makanan  

Malaysia. Di samping itu, dapat membantu memperjelaskan status semasa keterjaminan makanan  

negara, sekaligus menyokong keperluan untuk memastikan bekalan makanan mencukupi dan lestari bagi 

seluruh rakyat Malaysia. 

 

Secara keseluruhan, laporan ini menyokong usaha pemantauan berterusan dan pengukuran merentasi 

masa terhadap keterjaminan makanan Malaysia. Laporan ini diharap dapat dijadikan sebagai rujukan  

berasaskan bukti oleh penggubal dasar, pihak berkepentingan dalam sektor makanan dan orang awam 

bagi memahami risiko, cabaran serta kemajuan keterjaminan makanan negara.  

KESTABILAN 

tiga dimensi lain 

sepanjang masa 

PENGGUNAAN 
makanan 

KEBOLEHCAPAIAN 
ekonomi dan fizikal  
kepada makanan 

KETERSEDIAAN 
fizikal makanan 

Demografi 

Migrasi 

Perumahan & fasiliti 

(sumber air, sanitasi akses 

air dan sebagainya) 

Pendapatan/ sara hidup  

Aset dan akses kepada 

pinjaman  

Perbelanjaan  

Penggunaan makanan  

Kesihatan - penyakit dan 

akses kepada fasiliti 

kesihatan dan perubatan  

Definisi Definisi 

Definisi Definisi 

Indikator 

Indikator 

Indikator 

Indikator 

Dimensi ketersediaan adalah mengukur keberadaan fizikal 

atau pembekalan makanan. Ini merangkumi pengeluaran 

makanan domestik, import dan stok makanan negara. 

Dimensi kebolehcapaian merangkumi akses fizikal dan ekonomi 

terhadap makanan bagi pelbagai lapisan masyarakat. Aspek 

seperti harga makanan, infrastruktur pengedaran dan 

pendapatan isi rumah memainkan peranan penting dalam 

menilai kebolehcapaian makanan. Sekiranya makanan tersedia 

tetapi tidak mampu dibeli oleh masyarakat, keterjaminan 

makanan masih tidak dapat dicapai sepenuhnya. 
Pengeluaran makanan (pengeluaran domestik, import 

dan stok)  

Keluasan kawasan pertanian  

Pembekalan tenaga (Dietary energy supply)  

Pembekalan protein  

Kehilangan makanan 

(food loss)  

Bantuan makanan 

(food aid)  

Walaupun pengambilan  

makanan pada hari ini 

bagi seseorang adalah 

mencukupi, tetapi ia  

boleh dianggap sebagai 

 

sekiranya tidak mempunyai akses yang mencukupi kepada 

makanan secara berkala. Faktor seperti perubahan iklim, 

ketidaktentuan ekonomi, konflik dan bencana alam boleh 

memberi kesan terhadap kestabilan bekalan makanan dalam 

sesebuah negara. 

Turun naik harga  

Penggunaan per Kapita 

(PCC)  

Kestabilan politik  

Import makanan berbanding 

jumlah eksport makanan  

Penggunaan tanah pertanian  

Kebergantungan import  

Pengukuran Anthropometric  

Kesihatan 

Amalan pemakanan  

Amalan penjagaan  

4 Dimensi Keterjaminan Makanan  

Keterjaminan makanan wujud apabila semua penduduk pada 

bila-bila masa mempunyai akses secara fizikal, sosial dan ekonomi untuk 

memperoleh makanan yang mencukupi, selamat dan berkhasiat yang  

memenuhi keperluan diet dan pilihan makanan bagi membolehkan mereka 

menjalani suatu kehidupan yang aktif dan sihat. 

 

World Food Summit, 1996  

ketidakterjaminan makanan 

Dimensi penggunaan adalah 

amalan pemakanan, penyediaan 

makanan, kepelbagaian dan 

kecukupan diet serta  

pengagihan makanan antara isi 

rumah. Ia menilai bagaimana  

 makanan yang diperoleh digunakan secara berkesan bagi  

memenuhi keperluan nutrisi dan kesihatan individu. 

